
«ԵՐԵՎԱՆ ՔԱՂԱՔԻ ՎԱՐՉԱԿԱՆ ՏԱՐԱԾՔՈՒՄ ԳՏՆՎՈՂ, ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ԱՆՇԱՐԺ ԳՈՒՅՔԻ ՄԱՍՆԱՎՈՐԵՑՈՒՄԻՑ ՍՏԱՑՎԱԾ ՄԻՋՈՑՆԵՐԻ ՏՆՕՐԻՆՄԱՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


	1.
	Անհրաժեշտությունը

	
	Որոշման նախագծի ընդունումը պայմանավորված է Երևան քաղաքում ճանապարհաշինարարական աշխատանքների իրականացմամբ, մասնավորապես Երևան քաղաքի Այվազովսկու փողոցի հիմնանորոգման աշխատանքների իրականացման անհրաժեշտությամբ։

	2.
	Ընթացիկ իրավիճակը և խնդիրները

	
	Երևան քաղաքում վերջին տարիներին իրականացված ճանապարհաշինարարական խոշոր ծրագրերի շրջանակներում Էրեբունի վարչական շրջանում իրականացվել են խոշոր ճանապարհաշինարարական աշխատանքներ, այդ թվում նաև Այվազովսկու փողոցի հիմնանորոգման աշխատանքները։ Նշված աշխատանքների իրականացման նպատակով գնումների մասին ՀՀ օրենսդրությամբ  սահմանված կարգով կազմակերպվել են գնման գործընթացներ՝ առանց ֆինանսական միջոցների նախատեսման, պայմանով որ աշխատանքներն իրականացվում են, իսկ դրանց դիմաց վճարումները կտրամադրվեն ֆինանսական համապատասխան միջոցներ նախատեսելու դեպքում, որի վերաբերյալ կկնքվեն լրացուցիչ համաձայնագրեր։ 

	3. 
	Տվյալ բնագավառում իրականացվող քաղաքականությունը

	
	Ճանապարհաշինարարական ոլորտը քաղաքային իշխանությունների համար առաջնահերթ խնդիրներից է, ինչն էլ իրականացվում է Երևան քաղաքի և ՀՀ պետական բյուջեների միջոցներով և ներդրումային տարբեր բնույթի ծրագրերով։

	4.
	Կարգավորման նպատակը և բնույթը

	
	Որոշման ընդունումը կնպաստի Երևան քաղաքում ճանապարհաշինարարական շարունակական բնույթ կրող ծրագրերի իրականացմանը։

	5.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման գործում այլ ինստիտուտներ  կամ անձինք չեն ներգրավվել։

	6.
	Ակնկալվող արդյունքը

	
	Որոշման ընդունման արդյունքում ակնկալվում է ֆինանսավորել արդեն իսկ կատարված աշխատանքների դիմաց համապատասխան կապալառու, հեղինակային և աշխատանքների որակի նկատմամբ տեխնիկական հսկողություն իրականացրած կազմակերպություններին։ 
Այվազովսկու փողոցի հիմնանորոգման ծրագրի շրջանակներում նախատեսվել և կատարվել  է երթևեկային մասում ամբողջ երկայնքով ասֆալտ-բետոնյա ծածկի 4-5սմ հաստությամբ իրականացում։ Ամբողջովին փոխվել  է մայթերի ասֆալտ-բետոնյա ծածկը խճե հիմքով, ինչպես նաև բազալտե եզրաքարերը։ Այվազովսկու փողոցի ճանապարհի երկարությունը կազմում է 2485 գծմ, իսկ լայնությունը 13-18 մ։

	7.
	Այլ տեղեկություններ (եթե այդպիսիք առկա են)

	
	  Չկան։






